
vakArAdi shrI varAhAShTottarashatanAmastotram

ವಕಾರಾದಿ ಶ್ರೀವರಾಹಾಷ್ಟೋತ್ತರಶತನಾಮಸ್ತೋತ್ರಮ್    

ಶ್ರೀ  ಹಯಗ್ರೀವಾಯ ನಮಃ ।
ಹರಿಃ ಓಂ

ವರಾಹೋವರದೋವಂದ್ಯೋ  ವರೇಣ್ಯೋ  ವಸುದೇವಭಾಃ ।
ವಷಟ್ಕಾರೋ  ವಸುನಿಧಿರ್ವಸುಧೋದ್ಧರಣೋ  ವಸುಃ ॥ ೧॥
ವಸುದೇವೋ ವಸುಮತೀದಂಷ್ಟ್ರೋ  ವಸುಮತೀಪ್ರಿಯಃ  ।
ವನಧಿಸ್ತೋಮರೋಮಾಂಧುರ್ವಜ್ರರೋಮಾ  ವದಾವದಃ ॥ ೨॥
ವಲಕ್ಷಾಂಗೋ  ವಶ್ಯವಿಶ್ವೋ   ವಸುಧಾಧರಸನ್ನಿಭಃ  ।
ವನಜೋದರದುರ್ವಾರವಿಷಾದಧ್ವಂಸನೋದಯಃ  ॥ ೩॥
ವಲ್ಗತ್ಸಟಾಜಾತವಾತಧೂತಜೀಮೂತಸಂಹತಿಃ   ।
ವಜ್ರದಂಷ್ಟ್ರಾಗ್ರವಿಚ್ಛಿನ್ನ     ಹಿರಣ್ಯಾಕ್ಷಧರಾಧರಃ  ॥ ೪॥
ವಶಿಷ್ಟಾದ್ಯರ್ಷಿನಿಕರಸ್ತೂಯಮಾನೋ   ವನಾಯನಃ ।
ವನಜಾಸನರುದ್ರೇಂದ್ರಪ್ರಸಾದಿತ   ಮಹಾಶಯಃ ॥ ೫॥
ವರದಾನವಿನಿರ್ಧೂತಬ್ರಹ್ಮಬ್ರಾಹ್ಮಣಸಂಶಯಃ     ।
ವಲ್ಲಭೋ  ವಸುಧಾಹಾರಿರಕ್ಷೋಬಲನಿಷೂದನಃ  ॥ ೬॥
ವಜ್ರಸಾರಖುರಾಘಾತದಲಿತಾಬ್ಧಿರಸಾಹಿವಃ   ।
ವಲಾದ್ವಾಲೋತ್ಕಟಾಟೋಪಧ್ವಸ್ತಬ್ರಹ್ಮಾಂಡಕರ್ಪರಃ       ॥ ೭॥
ವದನಾಂತರ್ಗತಾಯಾತಬ್ರಹ್ಮಾಂಡಶ್ವಾಸಪದ್ಧತಿಃ     ।
ವರ್ಚಸ್ವೀ  ವರದಂಷ್ಟ್ರಾಗ್ರಸಮುನ್ಮೀಲಿತದಿಕ್ತಟಃ     ॥ ೮॥
ವನಜಾಸನನಾಸಾಂತರ್ಹಂಸವಾಹಾವರೋಹಿತಃ ।
ವನಜಾಸನದೃಕ್ಪದ್ಮವಿಕಾಸಾದ್ಭುತಭಾಸ್ಕರಃ     ॥ ೯॥
ವಸುಧಾಭ್ರಮರಾರೂಢದಂಷ್ಟ್ರಾಪದ್ಮಾಗ್ರಕೇಸರಃ     ।
ವಸುಧಾಧೂಮಮಷಿಕಾರಮ್ಯದಂಷ್ಟ್ರಾಪ್ರದೀಪಕಃ    ॥ ೧೦॥
ವಸುಧಾಸಹಸ್ರಪತ್ರಮೃಣಾಲಾಯಿತ  ದಂಷ್ಟ್ರಿಕಃ  ।

ವಸುಧೇಂದೀವರಾಕ್ರಾಂತದಂಷ್ಟ್ರಾಚಂದ್ರಕಲಾಂಚಿತಃ    ॥ ೧೧॥
ವಸುಧಾಭಾಜನಾಲಂಬದಂಷ್ಟ್ರಾರಜತಯಷ್ಟಿಕಃ   ।
ವಸುಧಾಭೂಧರಾವೇಧಿದಂಷ್ಟ್ರಾಸೂಚೀಕೃತಾದ್ಭುತಃ   ॥ ೧೨॥
ವಸುಧಾಸಾಗರಾಹಾರ್ಯಲೋಕಲೋಕಪಧೃದ್ರದಃ  ।
ವಸುಧಾವಸುಧಾಹಾರಿರಕ್ಷೋಧೃಚ್ಛೃಂಗಯುಗ್ಮಕಃ    ॥ ೧೩॥
ವಸುಧಾಧಸ್ಸಮಾಲಂಬಿನಾಲಸ್ತಂಭ   ಪ್ರಕಂಪನಃ  ।
ವಸುಧಾಚ್ಛತ್ರರಜತದಂಡಚ್ಛೃಂಗಮನೋರಮಃ    ॥ ೧೪॥
ವತಂಸೀಕೃತಮಂದಾರೋವಲಕ್ಷೀಕೃತಭೂತಲಃ  ।
ವರದೀಕೃತವೃತ್ತಾಂತೋ  ವಸುಧೀಕೃತಸಾಗರಃ ॥ ೧೫॥
ವಶ್ಯಮಾಯೋ ವರಗುಣಕ್ರಿಯಾಕಾರೋ ವರಾಭಿಧಃ ।
ವರುಣಾಲಯವಾಸ್ತವ್ಯಜಂತುವಿದ್ರಾವಿಘುರ್ಘುರಃ    ॥ ೧೬॥
ವರುಣಾಲಯವಿಚ್ಛೇತ್ತಾ  ವರುಣಾದಿದುರಾಸದಃ ।
ವನಜಾಸನಸಂತಾನಾವನಜಾತಮಹಾಕೃಪಃ ॥ ೧೭॥
ವತ್ಸಲೋ  ವಹ್ನಿವದನೋ  ವರಾಹವಮಯೋವಸುಃ ।
ವನಮಾಲೀವಂದಿವೇದೋವಯಸ್ಥೋ  ವನಜೋದರಃ ॥ ೧೮॥
ವೇದತ್ವಚೇ ವೇದವಿದೇವೇದಿನೇವೇದವಾದಿನೇ ।
ವೇದವೇದಾಂಗತತ್ತ್ವಜ್ಞ   ನಮಸ್ತೇ  ವೇದಮೂರ್ತಯೇ ॥ ೧೯॥
ವೇದವಿದ್ವೇದ್ಯ  ವಿಭವೋವೇದೇಶೋವೇದರಕ್ಷಣಃ ।
ವೇದಾಂತಸಿಂಧುಸಂಚಾರೀವೇದದೂರಃಪುನಾತುಮಾಮ್ ॥ ೨೦॥
ವೇದಾಂತಸಿಂಧುಮಧ್ಯಸ್ಥಾಚಲೋದ್ಧರ್ತಾ    ವಿತಾನಕೃತ್ ।
ವಿತಾನೇಶೋವಿತಾನಾಂಗೋ ವಿತಾನಫಲದೋವಿಭುಃ ॥ ೨೧॥
ವಿತಾನಭಾವನೋವಿಶ್ವಭಾವನೋ ವಿಶ್ವರೂಪಧೃತ್  ।
ವಿಶ್ವದಂಷ್ಟ್ರೋ   ವಿಶ್ವಗರ್ಭೋ  ವಿಶ್ವಗೋ  ವಿಶ್ವಸಮ್ಮತಃ   ॥ ೨೨॥
ವೇದಾರಣ್ಯಚರೋ ವಾಮದೇವಾದಿಮೃಗಸಂವೃತಃ ।
ವಿಶ್ವಾತಿಕ್ರಾಂತಮಹಿಮಾ  ಪಾತುಮಾಂವನ್ಯಭೂಪತಿಃ  ॥ ೨೩॥
ವೈಕುಂಠಕೋಲೋವಿಕುಂಠಲೀಲೋ ವಿಲಯಸಿಂಧುಗಃ ।
ವಪ್ತಃಕಬಲಿತಾಜಾಂಡೋ ವೇಗವಾನ್ವಿಶ್ವಪಾವನಃ  ॥ ೨೪॥

ವಿಪಶ್ಚಿದಾಶಯಾರಣ್ಯಪುಣ್ಯಸ್ಫೂರ್ತಿರ್ವಿಶ    ‍ೃಂಖಲಃ ।
ವಿಶ್ವದ್ರೋಹಿಕ್ಷಯಕರೋ   ವಿಶ್ವಾಧಿಕಮಹಾಬಲಃ  ॥ ೨೫॥
ವೀರ್ಯಸಿಂಧುರ್ವಿವದ್ಬಂಧುರ್ವಿಯತ್ಸಿಂಧುತರಂಗಿತಃ   ।
ವ್ಯಾದತ್ತವಿದ್ವೇಷಿಸತ್ತ್ವಮುಸ್ತೋ       ವಿಶ್ವಗುಣಾಂಬುಧಿಃ  ॥ ೨೬॥
ವಿಶ್ವಮಂಗಲಕಾಂತಾರ ಕೃತಲೀಲಾವಿಹಾರತೇ ।
ವಿಶ್ವಮಂಗಲದೋತ್ತುಂಗ   ಕರುಣಾಪಾಂಗ ಸನ್ನತಿಃ  ॥ ೨೭॥
॥ ಇತಿ ವಕಾರಾದಿ ಶ್ರೀ  ವರಾಹಾಷ್ಟೋತ್ತರಶತಮ್  ಪರಾಭವ
ಶ್ರಾವಣಶುದ್ಧ  ತ್ರಯೋದಶ್ಯಾಂ   ಲಿಖಿತಂರಾಮೇಣಸಮರ್ಪಿತಂಚ
ಶ್ರೀಮದ್ಧಯವದನ  ಚರಣಾರವಿಂದಯೋರ್ವಿಜಯತಾಂ ತರಾಮ್ ॥

